
A.L. 447 tal-2018

ORDINANZA DWAR IR-REGOLAMENT TAT-TRAFFIKU 
(KAP. 65)

ATT DWAR L-AWTORITÀ GĦ AT-TRASPORT F’MALTA 
(KAP. 499)

Regolamenti tal-2018 li jemendaw ir-Regolamenti dwar Liċenzi 
għas-Sewqan ta’ Vetturi bil-Mutur (Emenda Nru 3)

BIS-SAHHA tas-setgħat mogħtija bl-artikolu 54 tal-Ordinanza
dwar ir-Regolamenti tat-Traffiku u bl-artikolu 43 tal-Att dwar l-
Awtorità għat-Trasport f’Malta, il-Ministru responsabbli għat-
Trasport, Infrastruttura u Proġetti Kapitali, wara konsultazzjoni mal-
Awtorità għat-Trasport f’Malta, għamel dawn ir-regolamenti li ġejjin:-

Titolu.

L.S. 65.18.

1. It-titolu ta’ dawn ir-regolamenti hu r-Regolamenti tal-2018
li jemendaw ir-Regolamenti dwar Liċenzi għas-Sewqan ta’ Vetturi bil-
Mutur (Emenda Nru 3) u dawn ir-regolamenti għandhom jinqraw u
jinftiehmu ħaġa waħda mar-Regolamenti dwar Liċenzi għas-Sewqan
ta’ Vetturi bil-Mutur, hawn iżjed ’il quddiem imsejħa ''ir-regolamenti
prinċipali''. 

Jemenda r-
regolament 2 
tar-regolamenti 
prinċipali.

2. Fir-regolament 2, minnufih wara t-tifsira ''tractor agrikolu'',
għandha tiġi miżjuda s-segwenti tifsira: 

Jemenda r-
regolament 5 
tar-regolamenti 
prinċipali.

3. Fir-regolament 5 tar-regolamenti prinċipali, il-kliem ''f’dak
il-pajjiż terz.'' għandhom jiġu sostitwiti bil-kliem ''f’dak il-pajjiż terz:''
u minnufih wara għandu jidħol dan il-proviso ġdid li ġej:

''Iżda d-detentur ta’ liċenza tas-sewqan maħruġa minn
awtorità kompetenti f’pajjiż terz ma jkunx jista’ jsuq vetturi fil-
kategoriji ta’ liċenza C1, C1E, C, CE, D1, D1E, D, DE jew f jekk
dik il-persuna ma jkollhiex ukoll ċertifikat ta’ kompetenza
professjonali maħruġ skond ir-regolament 29 jew jekk dik il-
persuna ma tkunx sewwieq eżentat skond ir-regolament 28.''.

Jissostitwixxi r-
regolament 22 
tar-regolamenti 
prinċipali.

4. Ir-regolament 22 tar-regolamenti prinċipali, għandu jigi
sostitwit b’dan li ġej:

''Dawk l-applikanti biss li jkollhom liċenza valida tas-
sewqan fil-kategorija B u li kellhom l-imsemmija liċenza għal

'' ''Tribunal" tfisser it-Tribunal ta’ Reviżjoni
Amministrattiva stabbilit skont l-artikolu 5 tal-Att
dwar il-Ġustizzja Amministrattiva;''.

mill-anqas xahar wieħed (1), għandhom ikunu intitolati għal
permess avvanzat ta’ wieħed li qed jitgħallem:

Iżda applikanti għal liċenza tal-kategorija Ċ1 jew tal-
kategorija Ċ1E jkunu eżenti mill-ħtieġa li jridu jkunu ilhom mill-
inqas xahar wieħed (1) li ġabu l-liċenza B.''.

